
Республикамизда психологик хизматнинг бугунги 
ҳолатига тавсиф беришга оид юқорида баѐн этилган 
барча таҳлилларимиз хотимаси мамлакатимизда 

психологик хизмат тизимини яратиш ва 
ривожлантириш билан боғлиқ асосий йўналишларни 
белгилашни тақозо этади. 

РЕЗЮМЕ. Ушбу мақолада мамлакатимиз соҳаларида психологик хизмат кўрсатишни ўрганишга оид олиб борилган илмий 

изланишлар таҳлил қилинади. Шунингдек, спорт жамоаларида психологик хизмат кўрсатиш муаммоси бўйича замонавий 
ѐндашувлар асосида тадқиқот ишларини олиб бориш долзарблиги илмий асосланади. 

РЕЗЮМЕ. В данной статье проводится анализ научных исследований при изучении сферы психологических услуг. Также, 
дано научное обоснование актуальности проведения научных исследований современных подходов для оказания 
психологических услуг в спортивных сообществах. 

SUMMARY. This article analyzes the research conducted in our country on the study of psychological services in the field. Also, 
the relevance of research on the problem of psychological services in sports teams on the basis of modern approaches is scientifically 
based. 

 
CHET TILLARINI O‟SPIRIN YOSHDAGI O‟QUVCHILARGA O‟RGATISHDA 

PSIXOLOGIK YONDASHUVLARNING AHAMIYATI 
M.M.Djolimbetova – psixologiya fanlari bo‟yicha falsafa doktori 

X.N.Sultamuratova – magistrant 
Ajiniyoz nomidagi Nukus davlat pedagogika instituti  

Tayanch so„zlar: аkseleratsiya, biogenetik yo„nalish, ilk o„spirinlik davri, psixogenetik yo„nalish, xulq-atvor. 
Ключевые слова: акселерация, биогенетическая направленность, ранний подростковый возраст, психогенетическая 

направленность, поведение. 
Key words: аcceleration, biogenetic orientation, early adolescence, psychogenetic orientation, temperament. 

 
Ilk o„spirinlik davri ,,Kamolot bo„sag„asi‟‟  (Kamolot 

bosqichi- fiziologik, psixologik va ijtimoiy chegaralarni  
o„z ichiga oladigan davr). deb ta‘riflanadi. Akseleratsiya  
(Akseleratsiya- rivojlanishning ma‘lum bosqichlarida ayrim 
a‘zolar va jarayonlarning tezlashishi) natijasida bugungi ilk 
o‘spirinlarning taraqqiyoti avvalgi avlodlarga nisbatan 
o‘rtacha ikki-uch yil avval yetilmoqda. Bu munosabat bilan 
o‘spirin yigit-qizlarning yosh chegarasi endi 15-16 dan 23 
yoshgacha bo„lmoqda. Bunda ilk o‘spirinlik 15-18 yosh, 
o‘spirinlik 18-23 yoshdagi yigit va qizlarni o‘z ichiga oladi. 
Yoshlarning jamiyatda tutgan o‘rni, ularning mavqei, ular 
egallaydigan bilimlarning hajmi va bir qator boshqa omillar 
ijtimoiy sharoitlarga bog‘liqdir. O„spirinlik- bu odamning 
fuqoro sifatida shakllanishi, uning ijtimoiy jihatdan 
yetilishi, o‘z taqdirini o‘zi hal qilishi, ijtimoiy hayotga faol 
ishtirok etish davri, fuqoro va vatanparvarning ma‘naviy 
sifatlarning tarkib topadigan davridir. Rus psixologi 
L.I.Bojovish ilk o‘spirinlik davrida shaxs motivatsion so-
hasining rivojlanishiga urg‘u beradi: o‘quvchilarning 
hayotda o‘z o‘rnini va ichki pozitsiyasini aniqlashi, dun-
yoqarashning shakllanishi va uning bilish faoliyatiga, o‘z-
o‘zini anglashga va axloqiy ongga ta‘siri nazarda tutiladi 
[2:275]. 

 
Bu davrda nazorat bilimlar, amaliy ishlar bilan 

qo‗shib o‗rganiladi. O‗quvchilardan materialni tushunish va 
uni hayotga tatbiq eta bilish talab etiladi. Bola bu yoshda 
o‗zini ancha eslik his qiladi, tajriba ortadi va bilimlarini 
mustaqil hayotga tatbiq eta boshlaydi. Bu esa ularning 
darsga bo‗lgan munosabatlarini o‗zgartiradi. Bu davrga 
kelib o‗zlariga ma‘qul bo‗lgan biror fanni tanlaydilar. Bun-
day xususiyatlarni o‗smirlarda ham uchratish mumkin, le-
kin bunda alohida fanlarga bo‗lgan qiziqish ko‗proq 
o‗qituvchining maslahati bilan bog‗liq bo‗lsa, yuqori sinf 
o‗quvchilaridagi qiziqish ularning ehtiyojlari, intilishlari 
asosida tarkib topadi. Ba‘zan ular shoshma-shosharlikka 
yo‗l qo‗yadilar va natijada hodisalar haqida noto‗g‗ri fikr 
yuritib, noto‗g‗ri xulosalar chiqaradilar.

 

Yuqori sinf o‗quvchilarining o‗z atroflarini, o‗rab olgan 
voqelikni bilib olishga bo‗lgan intilishi ularda dun-
yoqarashning tarkib topishiga sharoit yaratadi. Ulardagi 
nazariy bilimlarning ortib borishida sinfdan tashqari ishlar, 

to‗garaklar ijobiy ta‘sir ko‗rsatadi. O„spirinlarning xulq-
atvorini o‘rganib ularga chet tillarini o‘rgatishda maqsadga 
muvofiq bo‘ladi. O„spirinlarda ko„pincha ,,o„zim hal qila-
man‘‘ degan tushunchalar bo„lib ular o‘zlarini mustaqil 
sanashadi.  Ular ko‘pincha o„qish faoliyatida, muloqot 
faoliyatida bo„lishadi. Muloqot faoliyatida ular o„z do„stlari 
bilan muloqot qilishni yaxshi ko„rishadi. Demak 
o‘spirinlarning muloqot qilish faoliyatini inobatga olgan 
holda ularga ingliz tilini o„tish texnikalarini yaratish mum-
kin. Ularga ingliz tilini o„rgatishda muloqot usulidan foyda-
lanish ham yaxshi samara beradi. Ularga so„z yodlash, 
gapirish texnikalarini o„zaro muloqot orqali amalga oshirish 
kerak. Undan tashqari ingliz tilini o‘rgatishda aniq 
namoyon bo„ladigan ko„zga tashlanadigan ko„rgazmali 
qurollar bilan ishlash tavsiya qilinadi. Ko‘rgazmali 
qog‘ozlar, ko‘rgazmali so‘zlarni ko‘zga ko„rinadigan qilib 
olib yurishlari kerak bo‘ladi. Ushbu hol ularning diqqatini 
ko„proq ingliz tiliga yo‘naltiradi va esda saqlash qobiliyati-
ni ham rivojlantiradi.  

Endi esa o„spirin o‘quvchilarning aynan chet tillarini 
o‘rganishdagi qiyinchiliklar, chet tillarini o‘rganish texni-
kasi haqida so„z yuritsak: Biz bilamizki, hozirgi kunda 
ta‘limga bo‘lgan e‘tibor juda-juda kuchaygan. O‘zbekiston 
Respublikasi Prezidenti Shavkat Mirziyoyevning olib 
borayotgan islohotlarining ichida ta‘lim eng birinchi 
o‘rinda turadi. Ta‘lim sohasini rivojlantirish barchamizning 
eng oldi maqsadimizga aylandi. Shu jumladan aytishimiz 
mumkinki, ingliz tiliga bo‘lgan talab ayniqsa 
e‘tiborimizning markazidir. Ingliz tilini bilmagan yoshlar-
ga, ishchilarga, o‘qituvchi-yu o‘quvchilarga ingliz tilini 
o‘rganish uchun ko‘plab imkoniyatlar yaratilmoqda. Shu 
jumladan ingliz tili o‘qituvchilari ham o‘zining dars sa-
marasini kuchaytirish maqsadida hozirgi kunda zamonaviy 
texnologiyalarni qo‘llagan holda, metodikalar, metodik 
qo‘llanmalar yaratmoqda va qo‘llanib natijasini 
ko‘rsatmoqda. 

Ingliz tilida dars o‘tish, o‘quvchilarga ingliz tilini 
o‘rgatish albatta oson ish emas. Chunki har bir o‘quvchi 
o‘zidagi qobiliyatga, qiziqishga, intilish va bilimga qarab 
ingliz tilini turlicha o‘zlashtiradi. Kimdir tez va oson 

o‘zlashtirsa, yana kimdir sekin va qiyin o‘zlashtiradi. Ingliz 
tili o‘qituvchilari o‘quvchilarga kompyuter, proyektorlar 
orqali darslarini yaxshiroq va jonliroq, qiziqarliroq o‘tishga 
harakat qilishadi. Shuning natijasida bolalar ingliz tilini tez 
hamda qiziqish bilan o‘rganishadi. Katta sinflarga ingliz 
tilini o‘tishda va uni o„zlashtirishda ko‘proq suhbat yordam 
beradi. Chunki katta sinfdagi o‘quvchilar suhbatlashishsa 
uni tezroq xotirasiga singdiradilar.   

Kompyuterlashtirilgan ta‘limda asosan kompyuter 
qurollari, proyektor, audio va video qo‘llanmalardan foyda-
laniladi. Talabalar ham shu sharoitga moslashib bu ja-
rayonda ham qiziqib ham faol holatda ta‘limni o„zlashtirib 
olishadi. Kompyuterlashtirilgan ta‘limning asosiy maqsadi: 
talabalarga ingliz tilidan natija beruvchi kurslar o‘tish, ular 
bilan ovoz mashqlarini, speaking, writing, listening, reading 
kabi jarayonlarini yaxshilash hisoblanadi. Talabalarda 
shuningdek, o‘quv amaliyoti kurslari ham muntazam rav-
ishda olib boriladi. Chunki amaliyotsiz nazariya bu hech 
qanday natija bermaydi. Shuning uchun ham o‘quv faoli-
yatida o‘quv amaliyotidan keng va muntazam ravishda foy-
dalanilib boriladi. O„spirinlarda bilish jarayonlarini ham 
inobatga olgan holda chet tillarini o‘qitish va o‘rgatish 
kerak. Bilish jarayonlari ya‘ni xotirasi, diqqati, tafakkuri 
kabilarni inobatga olish kerak. Agar o‘spirinda diqqat 
bo‘linuvchan, esda olib qolish yaxshi emas bo‘lsa chet til-
larini o„rganish ularga qiyinchilik tug‘diradi. Shuning 
uchun ham o„spirinlarning xotirasini rivojlantirish, diqqati-
ni kuchaytirish uchun psixologik mashqlardan foydalanish 
kerak. Shundagina ularning  til o„rganishga bo‘lgan qiziqi-
shini orttirish imkoniyatiga ega bo‘lamiz. Shu bilan bir-
galikda yaxshi natijalarga erishishiga yo‘l ochgan bo‘lamiz.  

 Axborot texnologiyalari o„quvchilarni faol harakatga 
undaydi va mustaqil fikrlashini ta‘minlab beradi. 
O„qituvchi bu jarayonda shaxs rivojlanishi, shakllanishi, 
bilim olishi va tarbiyalanishiga sharoit yaratadi va shu bilan 
bir qatorda boshqaruvchilik, yo‘naltiruvchilik funksiyasini 
bajaradi. Bugungi kunda ta‘limni rivojlantirishning yangi 

pog‗onasida o‗qitishni texnik vositalarsiz ko‗tarib 
bo‗lmaydi. Zamonaviy pedagogik texnologiyalarning 
muhim ko‗rsatkichlaridan biri – axborotlarni o‗quvchi-
talabalarga uzatish tezligi aynan shu vositalar yordamida 
ta‘minlanadi Shunday qilib, fanning rivojlanishi bilan 
ilmiy-texnik taraqqiyot bir-birini taqozo etib, ijodiy 
faoliyatni tashkil etish jarayonini axborotlar bilan 
ta‘minlash muayyan darajada boshqarish yo‗nalishlarini o‗z 
ichiga oladi. Ammo o‗quv mashg‗ulotlarini ta‘lim 
metodlari bilan boyitish ta‘lim tizimi va mantiqini 
buzmasligi kerak. Zamonaviy pedagogik texnologiya 
o‗quvchi-talabalarda ijodiy qobiliyatni shakllantirishga 
imkon beruvchi axborotlar yig‗ish hamda ulardan 
mashg‗ulot jarayonida foydalanish yo‗lida ma‘lum 
imkoniyatlarni yaratadi. Ushbu ma‘lumotlar esa fan 
asoslarining axborot ta‘minoti mazmuni va ijodkorlik 
metodlarini boshqarish imkoniyatlarini belgilaydi. 
Talabalarni ijodiy faoliyatga tayyorlash jarayonining 
samarasi ko‗p jihatdan uning axborot ta‘minotiga ega 
bo‗lishini va pedagogik jihatdan boshqarish yo‗nalishlari-
ning tizimli hamda uzluksiz bo‗lishini taqozo etadi.  
Kompyuterlashtirilgan ta‘limda ingliz tilini o‘rgatish bir 
muncha ko‘proq imkoniyatlarni beradi. Ularga zamonaviy 
texnologiyalarni qo‘llab ko‘proq animatsion videoriliklar-
dan foydalanib dars o‘tish ko„proq samara beradi. 
O„pirinlarning ham psixologik ham pedagogik tomonini 
inobatga olgan holda ularga to‘g‘ri yo‘lni ko„rsatish lozim.  

Xulosa sifatida shuni aytish mumkinki, o‘spirinlarda 
chet tilini o‘rganishga qiziqish juda yuqori. Chunki ular 
kasb tanlash bo‘sag‘asida turgan yoshlar hisoblanishadi. 
Ingliz tilini o‘rganar ekan, albatta ularga to‘g‘ri yo‘lni 
ko‘satib, tanlagan kasbini egallashiga yordam berish 
lozimdir. O‘spirinlar bu davrda o‘zlari mustaqil qaror qabul 
qilishlari mumkin, ammo ular har doim ham to‘g‘ri yo‘lni 
tutadi deb aytolmaymiz. Shuning uchun ham ularga tog‘ri 
yo‘lni ko‘rsatish ota-onalarning, tarbiyachilar va 
o‘qituvchi-psixologlarning qo‘lidadir.  

Ta‘lim tizimida pedagog-talaba ijtimoiy hamkorligini 

tashkil etishda, avvalo, ularning pedagogik-psixologik 
xususiyatlari bilan bog‗liq tomonlarini e‘tiborga olish 
lozim. Inson omilining tobora ortib borishi umum 
manfaatlar uchun samarali mehnat qilishga undovchi 
motivlar va stimullar tizimini yaratish, insonparvarlikka 
asoslangan har bir jamiyatning siyosiy, iqtisodiy va ijtimoiy 
vazifalaridan biri hisoblanadi. Bunday muammolarni hal 
etish uchun insonlar orasida hamkorlik faoliyatini tashkil 
etish va boshqarishga tub o‗zgartirish olib kirish pedagogik, 
ijtimoiy-psixologik izlanishlarning eng muhim 

muammolaridan biri hisoblanadi. Ijtimoiy hamkorlikning 
pedagogik psixologik jabhalarini yoritishdan oldin, albatta, 
uning inson psixologiyasi bilan bog‗liq mexanizmlari va 
qonuniyatlariga aloqador ayrim jihatlariga e‘tibor qaratish 
lozim. Aynan, oliy ta‘lim tizimida davr talablari asosida 
talabalarda mustaqil ta‘lim samaradorligini oshirishning 
muhim jihatlaridan biri sifatida pedagog-talaba hamkor-
ligini muvaffaqiyatli amalga oshirishning ijtimoiy-psixolo-
gik qonuniyatlariga amal qilish muhim ahamiyatga ega.  

Muammoni yoritish uchun, avvalo mamlakatimizda olib 
borilayotgan tadqiqot ishlarini  psixologik adabiyotlarni 

http://www.press-service.uz/
http://www.gov.uz/
http://www.press-uz.info/
http://www.uforum.uz/

